
Fɔlɔfɔlɔ, Alla ka sankolo 
dan ka duukolo dan, kɔni 
duu rabɛnni tɛrɛ tɛ 
waati wo rɔ. 



Fen fen tɛrɛ sa a kan. Ji 
dunba le tɛrɛ a yɔrɔ bɛɛ rɔ, a 
ni dibi. Alla la Nii tɛrɛ ye taa ni 
sɛ kɛla ji kunna san ma. 



Alla ka a fɔ ko: «Kɛnɛ ye bɔ!» Kɛnɛ bɔra. A ka kɛnɛ tɔɔ 
la ko tele, ka dibi tɔɔ la ko su. Nba, su kora ka kɛnɛ bɔ. 

Wo kɛra lon fɔlɔ ri.



Alla kumara ikɔ ko: «Dan ye kɛ jiilu tɛma, ka ii fara i 
ɲɔɔn na.» A ka kɛnɛgbɛ tɔɔ la ko san. Nba, su kora 
ka kɛnɛ bɔ. Wo kɛra lon filana ri. 



Alla kumara ikɔ ko: «Ji mɛn ye san kɔrɔ, wo bɛɛ ye 
ladɛn yɔrɔ kelen dɔ, kosa gbelemala ye bɔ gbɛ ma.» A 
ka a fɔ ɲa mɛn ma, a kɛra wo ɲa ma. A ka gbelemala 
wo tɔɔ la ko duu, ka ji ladɛnnin tɔɔ la ko kɔɔji. Alla ka a 
yen ko wo ka ɲi.



Nba, a ka a fɔ ko: «Binilu ni sumanilu ye fɛrɛn duu kan 
ka ii kisɛilu labɔ ka kɛ si ri. Jiri denta su bɛɛ fanan ye 

bɔ, mɛn ye kisɛ ni kolo kɛla ii den dɔ.» 
Alla ka a fɔ ɲa mɛn ma, a 
kɛra wo ɲa. Nba, su kora 
ka kɛnɛ bɔ. Wo kɛra lon 

sawana ri. 



Alla ka kɛnɛbɔlan belebele fila rabɛn, tele ni karo. Woilu 
rɔ bonba ba, tele kɔnin, Alla ka wo lasii lon 
kun na. Mɛn dɔɔman, karo kɔnin, a 
ka wo lasii su kun na. A ka loloilu 
fanan dan. Nba, su kora ka kɛnɛ bɔ. 
Wo kɛra lon naaninna ri.



Alla kumara ikɔ ko: 
«Niimafen ye kɛ ji rɔ 
ka siyaya kosɛbɛ. 
Kɔnɔilu ye ii gban 
san ni duu tɛ.» Nba, 
su kora ka kɛnɛ bɔ. 
Wo kɛra lon looluna 
ri. 



Alla kumara ikɔ ko: «Nimafen su bɛɛ ye kɛ duu kan, so 
kɔndɔ kolofenilu wo, waa rɔ soboilu wo, ni niimafen 
mɛsɛn mɛn ye taamala duu ma, a bɛɛ ni a su!» A ka a 
fɔ ɲa mɛn ma, a kɛra ten. 



Wo kɔ, Alla ka a fɔ ko: «An di adamaden dan ka a kɛ 
an munuɲa ri, ka a su sudunya an ɲɔɔn na. Ii ri ii sii 
duu bɛɛ kun na, ka ii sii jɛɛ kun na, a ni kɔnɔilu ni 
kolofenilu ni niimafen mɛsɛn mɛn 
ye taamala duu ma.» Alla ka 
dalifen mɛn dan, a ka a yen 
ko wo ka ɲi bakɛ. Nba, su 
kora ka kɛnɛ bɔ. Wo kɛra 
lon wɔɔrɔna ri.



Nba, Allabatala Alla ka adamaden bila Edɛni nakɔ 
ɲuma rɔ, ko a ye a sɛnɛ ka a janto a rɔ. 



Allabatala Alla ka a fɔ 
a yɛ ko: «Jiriden 
dɔɔnta fen fen ye yan, 
i ye wo bɛɛ dɔɔn. Kɔni, 
jiri mɛn ye mɔɔ 
lalɔnniɲala koɲuma ni 
kojuu faranfaasi la, i 
kana wo den dɔɔn de! 
Ni i ka a dɔɔn lon mɛn 
na, i ri faa.» 



Cɛɛ ka tɔɔ la so kɔndɔ kolofen ni 
kɔnɔilu, ni waa rɔ soboilu bɛɛ la. 
Kɔni a dɛmɛnba ma sɔrɔn woilu 
rɔ, mɛn bɛnni a ma kɔnin.



Wo rɔ Allabatala Alla ka sunoo ba don cɛɛ ɲa rɔ. A 
sunoora. Ka a to sunoo rɔ, Allabatala Alla ka barasa 
kolo kelen ta cɛɛ fari rɔ, ka sobo bila wo nɔ rɔ ka a da 
tuun wo la. Allabatala Alla ka barasa 
kolo wo ta ka muso rabɛn, ka 
na muso di cɛɛ ma. 



Wo le kosɔn, cɛɛ ri a mataa a fa ni a 
na la, ka to a muso fɛ. A fila ri kɛ mɔɔ 
kelen di.

Baa, Alla ka dunuɲa mɔɔilu kanin 
kosɛbɛ, wo rɔ, a ka a Dencɛ kelen pe 
di, kosa mɔɔ si wa lemɛniya a ma wo 

kana halaki, kɔni a ri ɲenemaya 
banbali sɔrɔn. 



EFE 2:8,9 Ka a masɔrɔn ai kisinin Alla la hina le fɛ 
lemɛniya baraka rɔ. Wo farani tɛ ai le la, Alla la sɔlifen le 

wo ri. Ai la karan tɔnɔ tɛ a ri, wo rɔ mɔɔ si ti se 
a jɛrɛ matɔɔla. 

YUH 3:16,17 Baa, Alla ka dunuɲa mɔɔilu kanin kosɛbɛ, wo 
rɔ, a ka a Dencɛ kelen pe di, kosa mɔɔ si wa lemɛniya a ma 

wo kana halaki, kɔni a ri ɲenemaya banbali sɔrɔn. Wo rɔ 
Alla ma a Dencɛ lana ka kiti be dunuɲa kan, kɔni ka a kisi a 

la baraka rɔ.



1 YU 5:11-13 Alla ka sereya mɛn fɔ, wo le ɲin: a ka a fɔ ko 
a ra ɲenemaya banbali di an ma, ko ɲenemaya wo ye 
sɔrɔnna a Dencɛ le fɛ. Mɔɔ mɛn sidini Alla Dencɛ ma, 

ɲenemaya banbali ye wo tii bolo. Kɔni mɔɔ mɛn sidini tɛ 
Alla Dencɛ ma, ɲenemaya banbali tɛ wo tii bolo. N ye sɛbɛ 
ɲin nawala ai ma, ai mɛnilu lemɛniyani Alla Dencɛ ma, sa ai 

ri a lɔn ko ɲenemaya banbali ye ai bolo. 

